
Հ Ի Մ Ն Ա Վ Ո Ր ՈՒ Մ
“ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2002 ԹՎԱԿԱՆԻ ՍԵՊՏԵՄԲԵՐԻ 5-Ի N 1516-Ն ՈՐՈՇՄԱՆ ՄԵՋ ԼՐԱՑՈՒՄ ԵՎ ՓՈՓՈԽՈՒԹՅՈՒՆ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2010 ԹՎԱԿԱՆԻ ԱՊՐԻԼԻ 1-Ի N 877-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԿԱՏԱՐԵԼՈՒ ԵՎ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԳՅՈՒՂԱՏՆՏԵՍՈՒԹՅԱՆ ՆԱԽԱՐԱՐՈՒԹՅԱՆ ԱՇԽԱՏԱԿԱԶՄԻ «ԼԻՑԵՆԶԱՎՈՐՄԱՆ ԿԵՆՏՐՈՆ» ԳՈՐԾԱԿԱԼՈՒԹՅԱՆ ԿԱՆՈՆԱԴՐՈՒԹՅՈՒՆԸ ՀԱՍՏԱՏԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ 
1. ԱՆՀՐԱԺԵՇՏՈՒԹՅՈՒՆԸ

Սույն որոշման նախագծի ընդունումը պայմանավորված է ՀՀ գյուղատնտեսության նախարարության կառուց​վածքի և գործառույթների դասակարգման վերլուծու​թյան արդյունքում վերանայվել են նախարարության գործառույթները` քաղաքականությանն առնչվող խնդիրները վերապահվել են աշխատակազմին, իսկ լիցենզավորման և տեսչական գործառույթները վերապահվել  են համապատասխանաբար տեսչությանն ու գործակալությանը: Ելնելով նշվածից համապատասխան փոփոխություն է  կատարվել  ՀՀ գյուղատնտեսության նախարարության  աշխատակազմի կառուցվածքում` ստեղծվել է  ՀՀ գյուղատնտեսության նախարարության  ”Լիցենզավորման կենտրոն գործակալությունը և ներկայացվել  է դրա կանոնադրությունը:

2. ԸՆԹԱՑԻԿ ԻՐԱՎԻՃԱԿԸ ԵՎ ԽՆԴԻՐՆԵՐԸ
Մասնավորապես նախագծի 1-ին կետով կատարվող փոփոխությունները պայմանավորված են նրանով, որ վերջին տարիներին գյուղատնտեսության ոլորտում ընդունվել են մի շարք նոր իրավական ակտեր, որոնցով նախարարության առջև ծառանում են նոր նպատակներ ու խնդիրներ որոնց հասնելու և լուծում տալու համար պետք է իրականացնի նոր գործառույթներ: Տվյալ դեպքում այս կամ այն գործառույթը իրականացնելիս նախարարությունը չի կարող ընդունել համապատասխան նորմատիվ իրավական ակտ, քանի որ այն ընդունելու իրավասությունը նախարարությանը  համապատասխան ակտով վերապահված չէ:

3. ՏՎՅԱԼ ԲՆԱԳԱՎԱՌՈՒՄ ԻՐԱԿԱՆԱՑՎՈՂ ՔԱՂԱՔԱԿԱՆՈՒԹՅՈՒՆԸ
Նախագծի ընդունմամբ գյուղատնտեսության բնագավառում իրականացվող քաղաքականության սկզբունքային փոփոխություններ չի նախատեսվում:

4. ԿԱՐԳԱՎՈՐՄԱՆ ՆՊԱՏԱԿԸ ԵՎ ԲՆՈՒՅԹԸ
Գյուղատնտեսության բնագավառում գործունեության որոշ տեսակների համար նախատեսվող լիցենզավորման գործընթացը իր մեջ պարունակում է նաև ծառայությունների մատուցման գործառույթների, որը չի կարող իրականացնել նախարարության ճյուղային ստորաբաժանումը, քանզի նրա խնդիրը քաղաքականության մշակումն է, իսկ ՀՀ օրենսդրությամբ նախատեսվում է, որ նախարարության աշխատակազմի առանձնացված ստորաբաժանումը` գործակալությունը առանձին դեպքերում կարող է նաև իրականացնել ծառայությունների մատուցման գործառույթներ:

5. ՆԱԽԱԳԾԻ ՄՇԱԿՄԱՆ ԳՈՐԾԸՆԹԱՑՈՒՄ ՆԵՐԳՐԱՎՎԱԾ ԻՆՍՏԻՏՈՒՏՆԵՐԸ ԵՎ ԱՆՁԻՆՔ
Նախագծի մշակմանը մասնակցել են նախարարության աշխատակազմի համապատասխան ստորաբաժանումները, իսկ նախագիծը համաձայնեցվել է շահագրգիռ գերատեսչությունների հետ:

6. ԱԿՆԿԱԼՎՈՂ ԱՐԴՅՈՒՆՔԸ
Նախարարության աշխատակազմի կառուցվածքային փոփոխությունները կնպաստեն աշխատակազմի գործառույթների իրականացման  արդյունավետության  և  աշխատակազմի կատարողականի բարձրացմանը: Արդյունքում`  գյուղատնտեսության ոլորտում լիցենզավորման գործընթացը կիրականացվի «Լիցենզավորման կենտրոն» գործակալության միջոցով: Կառուցվածքային փոփոխության արդյունքում չի նախատեսվում  հաստիքային միավորների ավելացում:
